
[bookmark: _Hlk118970348]2. Оқыту әдістері/дәріс түрі: проблемалық оқыту
3.Оқытудың техникалық құралдары, көрнекі құралдар: слайд, презентациялар, электронндық оқулықтар

4. Дәрістің оқыту нәтижелері:
1. Туризм саласындағы озық білімге негізделген негізгі терминдер мен ұғымдарды көрсету;
2. Туроператорлық және турагенттік қызмет туралы білімдерін қорытындылайды.

5. Дәрістің мазмұны (жоспары)
1. Туристік индустрия түсінігі және негізгі сипаттамалары
2. Туроператорлық және турагенттік қызметтің маңызы мен мазмұны
3. Туристік өнім: мәні, құрамы және жобалау кезеңдері
4. Туристік өнімді құжаттамамен қамтамасыз ету
5. Туроператорлық қызметтегі ақпараттық технологиялар

6. Дәрістің тезистері;
Туристік индустрия түсінігі және негізгі сипаттамалары
Дәріс мазмұнының 1-бөлімі бойынша тезистер

Туроператорлық және турагенттік қызметтің маңызы мен мазмұны
Дәріс мазмұнының 2-бөлімі бойынша тезистер

Туристік өнім: мәні, құрамы және жобалау кезеңдері
Дәріс мазмұнының 3-бөлімі бойынша тезистер

Туристік өнімді құжаттамамен қамтамасыз ету
Дәріс мазмұнының 4-бөлімі бойынша тезистер

Туроператорлық қызметтегі ақпараттық технологиялар
Дәріс мазмұнының 5-бөлімі бойынша тезистер

7. Дәріс бойынша бақылау сұрақтары: 
Жеңіл деңгей
1. Туристік индустрияға анықтама беріңдер.
2. Туристік индустрияда өз қызметін жүргізіп жатқан негізі шаруашылық жүргізуші субьекттерді атаңдар.
Орташа деңгей
1. Қазақстан Республикасындағы туристік индустрия дамуының ерекшеліктері.
2. Дж. Уоккер бойынша туристік индустрияның құрылымын сипаттаңыз.
Күрделі деңгей
1. Туризм саласындағы кәсіпкерлік қызметтің дамуы немен сипатталады?
2. Қазақстан Республикасындағы туристік индустрия дамуына кері әсер ететін қандай жағымсыз факторлар бар ? 

1. Туристік индустрия түсінігі және негізгі сипаттамалары
Қазіргі уақытта туристік индустрияның көптеген анықтамалары бар. Алғашқы анықтамалардың бірі 1971 жылы БҰҰ сауда және оны дамыту Конференциясында қалыптасқан болатын: «туристік индустрия – бұл саяхаттаушы тұлғаларға арналған қызметтер мен тауарларды өндіретін өндірістік және өндірістік емес қызметтер жиынтығы».
Туристік қызмет бүгінгі күні турист қажеттіліктерін белсенді түрде қанағаттандырып отырған халық шаруашылығының көптеген салаларымен тығыз байланыста. Соған байланысты заманауи туристік индустрияның шекарасын анықтап, оны экономиканың басқа секторларынан бөліп қарастыру айтарлықтай қиын. Мысалы, АҚШ сауда Министрлігінің деректері бойынша, қызмет көрсету аясына ел экономикасының 24 саласы біріктірілген.
В.И. Азар, В.А. Квартальнов, В.М. Козырев, А.С. Кусков, Е.Н. Ильина сынды орыс зерттеушілерінің еңбектерінде туристік индустрия экономикалық жүйе ретінде қарастырылған. Бұл жүйе негізгі функциясы демалыс пен ойын-сауыққа деген сұранысты қанағаттандыру болып табылатын салалар мен бөлімдер кешенінен құралады.
Қазіргі кезде, экономикалық және басқа да мамандандырылған әдебиетте туризм индустриясы құрылымының құрылу сызбанұсқалары көптеп кездеседі. Кеңінен таралған сызбанұсқалар қатарына Дж. Уокердің мысалын жатқыза аламыз (сурет 7.1).

Сурет 7.1 – Дж. Уокер бойынша туристік индустрия құрылымы

Дж. Торкилдсен Дж. Уокер топтастырған туризм индустриясының компонеттерін сауықтыру индустриясының элементтері ретінде қарастыруды ұсынады. Мұнда автор бұл индустрияның құрылымын үш бөлікке бөледі: коммерциялық, еріктілер, мемлекеттік (сурет 8.2).
Кейбір зерттеушілер туризм индустриясын «қонақжайлылық индустриясы» түсінігімен бірдей деп қарастырады. Сонымен. Дж. Дитмер мен Дж. Гриффин қонақжайлылық индустриясына екі категорияны жатқызады: қонақжайлылық пен туризм және саяхаттар (сурет 8.3). 

2. Туроператорлық және турагенттік қызметтің маңызы мен мазмұны 
Қазіргі кездегі отандық туризм нарығының дамуы бірқалыпты емес. Сыртқы туризм көлемі ішкі, әлеуметтік туризмнің дамуындағы басымдылыққа қарамастан, ішкі туризм көлемінен артық. Бұл дегеніміз туристтердің шетелге шығуының көбейіп, ақшаның ұлттық экономикаға түсуінің орнына шетелдік экономиканы байытуда дегенді білдіреді. Мұндай теріс, кері баланс ел экономикасына жағымсыз әсер береді. 
Туристтерге қызмет көрсетуді ұйымдастыру – әлемнің барлық қалаларында орналасқан ірі туроператорлық фирмалар мен тұтас турагенттіктер желісінің міндеті.
Ел азаматтары мен шетелдік туристтерге қызмет көрсетуші бағдарламаларды әзірлеудің кешенді тәсілі – туроперейтинг міндеті. Туроперейтингтің кешенді шаралары енгізілген кәсіпорындарда тұрақты сауда мен жыл бойына маршруттар мен орындар толықтай жүктеліп, ал маусымында алдын ала брондауға деген сұраныс артатындығын зерттеулер көрсетіп отыр.
Инициативті туроператорлар – бұл туристтерді шетелдерге немесе басқа аймақтарға қабылдаушы операторлармен немесе тікелей туристік кәсіпорынмен келісімшарт бойынша жіберетін операторлар. Олардың өзгелердің турларымен сатумен айналысатын туристік агенттіктерден айырмашылығы туристік өнімді жинақтаумен айналысатындығында, ол кемінде үш қызмет түрінен тұрады: орналастыру, тасымалдау және алғашқы екеуінен өзге кез-келген қызмет түрі. Классикалық инициативті туроператор күрделі маршруттық турларды қалыптастырып, саяхатқа барып келу жолын ұйымдастырып, көлікпен қамтамасыз етеді. Мұндай туроператорларға сыртқы туроператорлармен қатар, ел ішіндегі басқа аймақтарға жіберумен айналысатын ішкі туроператорлар да жатады.
Рецептивті туроператорлар – бұл қабылдау туроператорлары, яғни турлар мен қызмет көрсету бағдарламаларын қабылдау орны мен қызмет көрсету орындарында жинақтап, қызмет көрсетуші орындармен (қонақ үйлер, тамақтану орындары, ойын-сауық орталықтары, т.б) тікелей келісімшартқа отырады. Оған қабылдау туроператорларымен қатар, жергілікті азаматтарға қызмет көрсетуші ішкі туроператорлар да жатады.
Турагент пен туроператордың ең басты міндеті – туристік нарықта тұрақты деңгейді ұстап тұрып, қалыпты пайда табу. Туристік нарықтың жіктелуі негізінде өзіндік дербес тұтынушылар сегментін табуы міндет. 
Туроператор мен турагенттің негізгі айырмашылықтарынан келесілерді атап өтуге болады: 
1. Пайда табу жүйесі. Туроператор біршама туристік өнімді сатып алады да, оның табысы сату мен сатып алу бағасының арасында қалыптасады. Көбінесе, туроператор жеке қызметтерді сатып алып, өздерінің бағалау жүйесі бойынша кешенді туристік өнімді қалыптастырып жатады. Ал турагент жеке сатушы секілді әрекет етеді, яғни оның табысы өзгенің туристік өнімін сатудан түседі; турагент туристік өнімді (жеке қызметтер, авиабилеттер, қонақ үйлердегі орындар) туроператор немесе қызметті өндірушілер ұсынған нақты бағамен жұмыс істейді.  

Сурет 7.2 – Турагент пен туроператордың туристік 
нарықтағы орны

2. Туристік өнімнің қажеттілігіне байланысты. Туроператордың әрдайым сатуға арналған артық өнімі болса, ал турагент клиент қызығушылық білдірген белгілі бір өнімді ғана сұрату мүмкіншілігіне ие.

3. Туристік өнім: мәні, құрамы және жобалау кезеңдері
Туристік өнім – туристік қызметті қолданушы мен туризм саласындағы кәсіпорынды өзара әрекеттестіріп, байланыстырушы рөл атқаратын туристік нарықтың басты элементі. Қазіргі уақытта туристік өнім термині туристке саяхат уақытындағы қажеттіліктерін қанағаттандыруға керекті заттай тауарлар мен жай қызмет түрлерінің жиынтығы ретінде саналады. Яғни, турөнім туристік саяхатты қалыптастырушы тауарлар мен қызметтер жиынтығының кешені.
Туристік өнім құрылымы туристік қызметтерден, туристік сапарды ұйымдастыру, қызметтер ұсыну жұмыстарынан және де материалды тауарлардан құралады. Туристік қызметтерге келесілерді жатқызуға болады: алдын-ала брондау, туристтерді тасымалдау, орналастыру, ас ұсыну, демалыс ұйымдастыру Туристік қызмет көрсетуді Квартальнов В.А. туристік қызмет саласының дербес және өте маңызды құрамдас бөлігі ретінде қарастырады.  Осылай ол туристік қызметтің айрықша белгілерін атап өтті:
· туристтің қызметтің білінбейтіндігі, яғни тұтынушы қолданбай тұрып туристік қызмет сапасына баға бере алмайды; 
· маусымдық өзгерістерге ұшырауы, туристік қызметтерге деген сұраныс жыл мезгіліне тәуелді;
· сақтауға жарамсыздығы. Қонақ үйлердегі немесе көлік жабдықтарындағы орындарға қазіргі уақытта сұраныс болмаса, болашақта сатуға келмейді; 
· айтарлықтай тұрақтылық, яғни белгілі бір мекенге тәуелділік;
· туристік қызметті сату мен қолдану уақыттарының сай келмеуі, яғни көп жағдайларда туристік қызмет алдын-ала бірнеше күндер (ай, апта) бұрын сатылады 
· туристік нарықтағы тұтынушы мен өндірушінің территория бойынша басы бірікпеуі. Турист туристік қызметті сатып алу барысында басқа елде болып, ал қолдану процесі болашақта басқа мемлекетте не аймақта болуы мүмкін. 
· [bookmark: _GoBack]сатып алушының оны өнім мен тұтыну орнынан бөліп тұрған қашықтықты жүріп өтуі.
Туристтің өнімнің келесі бір элементі туристік саяхатты ұйымдастыру, қызмет ұсыну жұмыстары. Ол турды ұйымдастыру мен жоспарлаудың барлық процесстерін және сақтандыру, ақпаратпен қамтамасыз ету, трансферт сұрақтарын қамтиды. Одан өзге, мұнда қаржылық және банктік қызметтер, гид қызметі, фото қызметтерді де жатқызуға болады.  

4. Туристік өнімді құжаттамамен қамтамасыз ету
Туристік нарықтағы компанияның табысты, заңды және бәсекеге қабілетті қызметінің нәтижесі әртүрлі туристік құжаттаманың (алғашқы кезекте туристік фирманың басты өнімі, турды жоспарлау) бар болуы және құрамының дұрыс болуы.
Жалпы белгілері бойынша, туристік фирманың барлық құжаттарын әртүрлі қызмет түріне жататын үш үлкен топқа бөліп қарастыруға болады: 
1) құрылтай және рұқсат  құжаттары;
2) турды әзірлеуге арналған құжаттар; 
3) туристтерге берілетін құжаттар.
1. Құрылтай және рұқсат құжаттары. Турфирма құжаттамасы оның басшысы сайлайтын меншік нысанына тәуелді. Қазақстандағы кеңінен тараған меншік нысанындарына – жауапкершілігі шектеулі серіктестік (ЖШС), сирек – жеке кәсіпкер, одан да сирек – акционерлік қоғам жатады. Құрылтай құжаттарына: кәсіпорын жарғысы, құрылтай келісімшарты, мемлекеттік тіркеуге арыз. 
2. Турды дайындауға арналған құжаттар. Туристтерге қызмет көрсету үдерісін жобалау кезінде қызмет ұсынудың жеке кезеңдері бойынша және әрқайсысына міндетті технологиялық карта құру арқылы іске асырылады. Туристік қызметті жобалау нәтижесі технологиялық құжаттама саналады (технологиялық карталар, нұсқаулар, ережелер, регламенттер және т.б).
Туристтерге қызмет көрсету процесінің талаптарын нақтылайтын құжаттамалар құрамында келесілер болуы тиіс:
· туристтерге қызмет көрсету тәсілдерін, формаларын, процесстерін сипаттау;
· туристтерге қызмет көрсету процесінің сипаттамасының мәні;
· қызметшілер саны мен олардың кәсіби дайындығының деңгейлері;
· турларды келісімшартпен қамтамасыз ету.

5. Туроператорлық қызметтегі ақпараттық технологиялар
Туристік индустрия бүгін жоғары технологиялы салаға жатады. Сондықтан заманауи ақпараттық технологияларды қолдану осы бизнестің дамуындағы басты фактор саналады. Нарықтағы бәсекелестік өте үлкен, туристік компаниялар әрдайым қызмет деңгейін көтеретін нәтижелі әдіс-тәсілдерді іздеу үстінде. Ақпараттық технологиялар кез-келген туристік кәсіпорын жұмысын жүйелеуде өте маңызды орынға ие. Барлық кәсіпорындарға тән кеңсені автоматтандыру сияқты дәстүрлі жұмыстардан бөлек, туризм саласында қолданылатын айрықша тәсілдер, мысалы, билеттерді брондаудың халықаралық жүйесі, қонақ үйлердегі орындарды резервтеу сияқты күрделі жұмыстарды да атқаруы мүмкін.


